
	గీ.	
యజ్ఞశత మొనర్చు నవనీసురేంద్రులు, జయశతంబు గలుగు క్షత్త్రియులును

నిధిశతంబు గూర్చి నెరయువైశ్యులు గాని, తక్కువారు లేరు తత్పురమున.

	సీ.	
తములుఁ దారలుఁ దరుణశూరంబులు వరిపొట్ల లరఁటులుఁ గరిశి[రము]లుఁ

బిప్పలదళములు విప్పారుసుళ్ళునురు నాగడపలు గగనాంతరములుఁ

జలిచీమచాలును జక్కవపులుగులు ఫణిఫణంబులు బిసపాశములును

దగుపోఁకబోదులు దర్పణంబులుఁ బల్లవములు సంపెగమొగ్గవంగడములు

[1]బేడిసలు సింగిణులు విజృంభించు హిమక, రార్ధములు శ్రీలు హరినీలవర్ధనములుఁ

గూర్చి తాఁ జతురాస్యుఁడై కుసుమశరుఁడు, చేసెనోయనఁ బురివధూశ్రేణి మెలఁగు.

	సీ.	
హరికౌస్తుభం బైన నంగళ్లఁ గొనవచ్చు ననిన రత్నచయంబు లడుగనేల

లేకి యేనియుఁ బద్మినీకులోద్భవ యన్నఁ బడఁతులగరిమంబుఁ దడవనేల

కడపటి చెఱువైన గగనసింధుసమాన మనినఁ గేలిసరస్సు లరయనేల

కలినెకట్టియ యేన బల) ఛేదిళరువన్న నుపవనంబుల పెంపు లొరయ నేల

రుగ్ములేనియుఁ గందర్పరూపు లన్నఁ, బూరుషవిశేషములసొంపుఁ బొగడనేల

బాహుబలమున దైతేయుపాలుఁ డేలు, నిరుపమంబు ప్రభావతీపురమునందు.

	సీ.	
అరకూటపిశంగ మగుజటాజూటిపై నెలపువ్వు లేఁతవెన్నెలలు గాయఁ

ధళుకుధళుక్కంచుఁ గలికి నెమ్మొగమున ముచ్చూపు మెఱుఁగులు పిచ్చలింప

దంతపుఁగమ్మల ధావళ్యమంజరి గండదర్పణములఁ గలయఁ బ్రాఁకఁ

బటికియార్చిన హేమఘటయుగ్మమునుబోని పాలిండ్లమణిహారపంక్తు లులియఁ

జక్రశూలాంబురుహగదాచాపబాణ, చరఖడ్గము లాత్మహస్తముల మెఱయ

వీఁకఁ దత్పురరక్ష గావించుచుండు, గమలపత్రాక్షునాజ్ఞచేఁ గాళరాత్రి.

	వ.	
మఱియు నప్పురంబు కిరీటియుం బోలె సుభద్రాలంకృతబహువిధసౌధం బై

మాధవుండునుం బోలె విచిత్రపత్రనివహం బై దాశరథిసేనాసముదయంబు

నుం బోలె నమందమారుతకుమారవిహరణపరిచితం బై సమరయాత్రాస

ముత్సాహంబునుం బోలె నుద్యోతితోద్యానహృద్యం బై సుకవికవిత్వంబు

నుం బోలె బహువిధచిత్రవర్ణవర్ణితం బై గోకర్ణపతి నివాసంబునుం బోలె ననంత

భోగికులభాగధేయం బై వెలయు నందు.

ఋతువర్ణనము

	ఉ.	
సంతస మొందె నంతట వసంతము పుష్పమరందసింధువే

శంతము భోగిలోకచయశాంతము సంతతపుష్పమల్లికా



	 



	↑ బేడలు

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

